ფორმა N1
განცხადება
[bookmark: _Hlk202437337]სს გეს „საქრუსენერგო“ გიწვევთ ფასთა გამოკითხვის (კონკურსის) პროცედურაში მონაწილეობის მისაღებად 

[bookmark: _Hlk150862065]     შესყიდვის ობიექტი: საზედამხედველო-ინსპექტირების  მომსახურეობა სს გეს „საქრუსენერგო“-ს 500 კვ ეგხ კავკასიონის N91-N94 საყრდენებს შორის მონაკვეთის  რეკონსტრუქციის და 500 კვ  ეგხ „კავკასიონის“  N25/1-საყრდენიდან N91 საყრდენემდე ოპტიკურ-ბოჭკოვანი გვარლის დაკიდების სამუშაოების წარმოებაზე. 

[bookmark: _GoBack]ქ. თბილისი                                                                                                ,,  25 “ მარტი 2026 წ.

სს გეს „საქრუსენერგო“ შემდგომში “შემსყიდველი” ფლობს სახსრებს მითითებული მომსახურების შესყიდვისთვის. ეს სახსრები გამოყენებული იქნება ამ პროცედურის ჩატარების შედეგად დადებული  შესყიდვის შესახებ ხელშეკრულების უზრუნველსაყოფად. შემსყიდველი უფლებამოსილია პრეტენდენტების შერჩევის მიზნით შეაფასოს მათი განაცხადები და გამარჯვებულის გამოვლენიდან არაუგვიანეს 10 (ათი) დღისა დადოს მასთან შესყიდვის შესახებ ხელშეკრულება. ხელშეკრულების ენა ქართული.
2. ზემოაღნიშნულიდან გამომდინარე, შემსყიდველი გიწვევთ ფასთა გამოკითხვის (კონკურსის) პროცედურაში მონაწილეობის მისაღებად და გთხოვთ წარმოადგინოთ თქვენი განაცხადი შემდეგი დოკუმენტებისა და ფორმების მიხედვით:
ა)   განცხადება მონაწილეობაზე (ფორმა N2);
ბ)   ინფორმაცია ტექნიკური შესაბამისობის შესახებ  (ფორმა N3); 
გ) ინფორმაცია ფასებისა და მიწოდების გრაფიკის შესახებ (ფორმა N4);
[bookmark: _Hlk225352646]               დ) ანგარიშსწორება განხორციელდება მომსახურების გაწევის ეტაპების მიხედვით, შესაბამისი მიღება - ჩაბარების აქტის გაფორმების შემდეგ 14 (თოთხმეტი) კალენდარული დღის ვადაში, ფაქტიურად შესრულებული სამუშაოს ღირებულების შესაბამისი პროცენტული ოდენობით. დასაშვებია წინასწარი ანგარიშსწორებაც, ავანსის მოთხოვნის შემთხვევაში იგი არ უნდა აღემატებოდეს ხელშეკრულების ღირებულების 30%-ს. მიმწოდებელი ვალდებულია წარმოადგინოს საბანკო გარანტია (სადაზღვევო კომპანიის მიერ გაცემული გარანტია არ მიიღება) მოთხოვნილი ავანსის შესაბამის ოდენობაზე რომლის მოქმედების ვადა 90 (ოთხმოცდაათი) კალენდარული დღით უნდა აღემატებოდეს მომსახურების გაწევის ვადას.
ე) ხელშეკრულების გაფორმების შემდეგ მიმწოდებელი ვალდებულია 14 (თოთხმეტი) საბანკო დღის განმავლობაში წარმოადგინოს ხელშეკრულების შესრულების უზრუნველყოფის უპირობო საბანკო გარანტია ხელშეკრულების ღირებულების 3.5%-ს ოდენობით (სადაზღვევო კომპანიის მიერ გაცემული გარანტია არ მიიღება). რომლის მოქმედების ვადა 90 (ოთხმოცდაათი) კალენდარული დღით უნდა აღემატებოდეს ხელშეკრულებით გათვალისწინებული მომსახურების დასრულების  ვადას.

პრეტენდენტი უნდა აკმაყოფილებდეს მითითებულ კრიტერიუმებს, უნდა წარმოადგინოს  მოთხოვნილი ინფორმაცია და მისი დამადასტურებელი დოკუმენტაცია:

· შესაბამისი ორგანოს მიერ გაცემული ცნობა რომ პრეტენდენტი კომპანიის მიმართ არ მიმდინარეობს გაკოტრების, ლიკვიდაციის ან რეორგანიზაციის საქმის წარმოება;
· შესაბამისი უფლებამოსილი ორგანოს მიერ გაცემული ცნობა,  პრეტენდენტის ქონებაზე საჯარო სამართლებრივი შეზღუდვის არ არსებობის შესახებ;
· შესაბამისი უფლებამოსილი ორგანოს მიერ გაცემული ცნობა,  რომ პრეტენდენტის ქონებას არ ადევს ყადაღა;
· მოთხოვნა ლიცენზიასთან, აკრედიტაციასთან, სტანდარტებთან, ხარისხის შესაბამისობასთან და სხვ. დოკუმენტების შესახებ:
           ვ) შესყიდვაში მონაწილეობის მსურველი პირი აკრედიტირებული უნდა იყოს სსიპ „აკრედიტაციის ერთიანი ეროვნული ორგანო - აკრედიტაციის ცენტრის“ მიერ და უნდა აკმაყოფილებდეს შესყიდვის ობიექტის ტექნიკური დავალების პირობებს;
         ზ) პრეტენდენტმა უნდა წარმოადგინოს სსიპ „აკრედიტაციის ერთიანი ეროვნული ორგანო - აკრედიტაციის ცენტრის“ მიერ გაცემული აკრედიტაციის მოწმობა (A ტიპის ინსპექტირების ორგანო) შესაბამისი სფეროთი: ობიექტზე შესრულებული სამუშაოების ინსპექტირება-საპროექტო სახარჯთაღრიცხვო; ობიექტის (სამრეწველო და სამოქალაქო შენობა-ნაგებობების; ხიდების; ჰიდროტექნიკური ნაგებობების; საავტომობილო გზების, აეროდრომების; ელექტროქსელების და სისტემების (1000 ვმდე და 1000 ვ-ს ზევით); სუსტი დენების; გათბობა-ვენტილაცია-გაგრილების ქსელების და სისტემები; წყალმომარაგება, კანალიზაცია, წყალარინების ქსელების და სისტემების) სამშენებლო სამუშაოებზე ტექნიკური ზედამხედველობა – ინსპექტირება. ინსპექტირების ამოცანიდან გამომდინარე: ობიექტის სამშენებლო, სარემონტო, სამონტაჟო, სადემონტაჟო, სარეკონსტრუქციო, სარესტავრავიო სამუშაოების პროცესზე დასწრება/დაკვირვება და შესაბამისობის შეფასება საპროექტო-სახარჯთაღრიცხვო დოკუმენტაციასთან ან/და დადგენილ მოთხოვნებთან). რომლის მოქმედების ვადა უნდა აღემატებოდეს საკონსულტაციო საზედამხედველო მომსახურების გაწევის  ვადას. 
3. განაცხადი წარმოდგენილ უნდა იქნას დახურულ კონვერტში შემდეგ მისამართზე: ქ. თბილისი, მარკ ბრონშტეინის ქ. N1, სს გეს „საქრუსენერგო“-ს შესყიდვების სამსახური.
4. განაცხადის მიღების ბოლო ვადაა  2026  წლის „ 3“    აპრილი 17:00 საათი. აღნიშნული ვადის გასვლის შემდეგ წარმოდგენილი განაცხადი არ განიხილება.
5. განაცხადები შეფასდება 2026 წ. ,,3“ აპრილს შემდეგ მისამართზე: ქ. თბილისი მარკ ბრონშტეინის N1, სს გეს „საქრუსენერგო“-ს.
6. განაცხადი წარდგენილ უნდა იქნას ქართულ ენაზე მე-3 პუნქტში მითითებულ მისამართზე. უცხოური ორგანიზაციის მიერ წარმოდგენილ განაცხადს თან უნდა დაერთოს სერტიფიცირებული თარგმანი ქართულ ენაზე.  
7. ფასები შემოთავაზებულ უნდა იქნას ეროვნულ ვალუტაში (სხვა ვალუტაში წარმოდგენილი წინადადება არ განიხილებადა მოიცავდეს პრეტენდენტის მიერ გასაწევ ყველა ხარჯს მათ შორის დღგ-ს.
8. მიწოდება უნდა განხორციელდეს ფასებისა და მიწოდების გრაფიკის შესახებ წარმოდგენილი ინფორმაციის შესაბამისად.
9. განაცხადი ძალაში უნდა იყოს მინიმუმ 30 კალენდარული დღის განმავლობაში მისი  წარდგენის დღიდან.
10. შემოსული განაცხადის შეფასება იწარმოებს  „ტექნიკური შესაბამისობის (ფორმა N3 თან ერთვის), ფასებისა, გადახდის პირობებისა და მიწოდების ვადების (ფორმა N4 თან ერთვის)“ მიხედვით.  განაცხადი რომელიც არ პასუხობს მე-2 და მე-3 პუნქტებში აღნიშნულ პირობებს,  შესყიდვისთვის განსაზღვრულ ფინანსურ პარამეტრს და არ შეესამამება ზემოაღნიშნულ მოთხოვნებს იქნება უარყოფილი, როგორც ფასთა გამოკითხვის (კონკურსის) პროცედურისთვის შემუშავებულ მოთხოვნებთან შეუსაბამო, ხოლო შესყიდვის პროცედურაში მონაწილე პირი იქნება დისკვალიფიცირებული. ასევე, სს გეს ,,საქრუსენერგო’’-ს უფლება აქვს შესყიდვის შესახებ ხელშეკრულების დადებამდე ნებისმიერ დროს შეაჩეროს ან შეწყვიტოს შესყიდვის განხორციელება, როდესაც ამის აუცილებლობა წარმოიქმნება მისგან დამოუკიდებელი და წინასწარ გაუთვალისწინებელი ობიექტური მიზეზების გამო.
11. გამარჯვებულად მიიჩნევა  და  შესყიდვის შესახებ ხელშეკრულება დაიდება შემსყიდველ ორგანიზაციასა და იმ პრეტენდენტს შორის, რომელმაც წარმოადგინა უმცირესი ფასი და რომელიც აკმაყოფილებს შემსყიდველი ორგანიზაციის მოთხოვნებს.
12. სს გეს ,,საქრუსენერგო’’-ს უფლება აქვს საქართველოს კანონმდებლობის შესაბამისად შეაჩეროს ან შეწყვიტოს შესყიდვის შესახებ დადებული ხელშეკრულების მოქმედება, თუ მიმწოდებლის მიერ წარმოდგენილი ინფორმაცია ან/და დოკუმენტაცია ყალბი აღმოჩნდება, აგრეთვე საქართველოს კანონმდებლობით გათვალისწინებული სხვა შემთხვევებში.

	მომსახურების ღირებულება უნდა შეიცავდეს მიმწოდებლის ყველა ხარჯს მათ შორის დღგ-ს.


დამატებითი ინფორმაციის მისაღებად გთხოვთ დაგვიკავშირდეთ ტ.  595 00 33 33   597 58 78 58               



ფორმა N2

განცხადება მონაწილეობაზე


ფასთა გამოკითხვის (კონკურსის) პროცედურაში თქვენს ________________________________                                          
     (მიეთითება მოწვევის თარიღი)
მოწვევასთან დაკავშირებით  გაცნობებთ, რომ განზრახული გვაქვს მივიღოთ  მონაწილეობა ფასთა გამოკითხვის პროცედურაში და წარმოგიდგინოთ ჩვენი განაცხადი შემდეგი დოკუმენტების მიხედვით:
ა)     წინამდებარე განცხადება;
[bookmark: _Hlk202184311]ბ)  ინფორმაცია ტექნიკური შესაბამისობის ფასებისა და მიწოდების გრაფიკის შესახებ (ფორმა N3- N4) თან ერთვის წინამდებარე საკონკურსო განაცხადს;

ვადასტურებთ რა, რომ ჩვენ __________________  ვეთანხმებით თქვენს
                                              (მონაწილე პირის დასახელება)
მოწვევაში აღნიშნულ ყველა პირობას, ვიღებთ ვალდებულებას გაგიფორმოთ ხელშეკრულება ჩვენს მიერ წარმოდგენილი წინადადების შესაბამისად.

წინამდებარე განაცხადი ძალაშია  წარმოდგენიდან 30 დღის განმავლობაში   


მონაწილე პირის 

ხელმძღვანელის ხელმოწერა
















ფორმა N3
ინფორმაცია ტექნიკური შესაბამისობის შესახებ.

[bookmark: _Hlk202436967]პროექტის დასახელება: 500 კვ ეგხ კავკასიონის N91-N94 საყრდენებს შორის რეკონსტრუქცია და 500 კვ  ეგხ „კავკასიონის“  N25/1-საყრდენიდან N91 საყრდენემდე ოპტიკურ-ბოჭკოვანი გვარლის დაკიდება;
500 კვ ეგხ კავკასიონის N91-N94 საყრდენებს შორის რეკონსტრუქციისა და 500 კვ  ეგხ „კავკასიონის“  N25/1-საყრდენიდან N91 საყრდენემდე ოპტიკურ-ბოჭკოვანი გვარლის დაკიდების სამუშაოების წარმოების პერიოდი 2026 წელს  20 აპრილიდან 19 დეკემბრამდე. 
პრეტენდენტების საყურადღებოდ:
500 კვ  ეგხ „კავკასიონის“  N25/1-საყრდენიდან N91 საყრდენემდე ოპტიკურ-ბოჭკოვანი გვარლის დაკიდების პროექტი (განსახორციელებელი სამუშაოები) არის გრძელვადიანი და სამუშაოების  დასრულება დაგეგმილია  2027 წელს. შესაბამისად, წინამდებარე კონკურსში გამარჯვებულ საზედამხედველო-ინსპექტირების მომსახურების განმახორციელებელთან ხელშეკრულება გაფორმდება 2026 წლის ბოლომდე, ხელშეკრულების სავარაუდო ღირებულებაზე და ანგარიშსწორება განხორციელდება მომსახურების გაწევის ეტაპების მიხედვით. შესაბამისი მიღება - ჩაბარების აქტის გაფორმების შემდეგ 14 (თოთხმეტი) კალენდარული დღის ვადაში,  ფაქტიურად შესრულებული სამუშაოს ღირებულების შესაბამისი პროცენტული ოდენობით. 


შემსყიდველი: სააქციო საზოგადოება გაერთიანებული ენერგეტიკული სისტემა „საქრუსენერგო“. ს/ნ 211 324 468.


პრეტენდენტის უფლებამოსილი პირის ხელმოწერა     ___________________















ტექნიკური დავალება

500 კვ  ეგხ „კავკასიონის“  N91-N94 საყრდენებს შორის რეკონსტრუქციის 
ტექნიკურ ზედამხედველობაზე

     ობიექტის დასახელება:
· [bookmark: _Hlk140160616] 500 კვ ძაბვის „იდლიანის“ ქვესადგურში 500 კვ ძაბვის ელექტროგადამცემი ხაზის „კავკასიონის“  შეჭრა (შესვლა-გამოსვლა); 
      მშენებლობის ტიპი:
·  არსებული 500 კვ ეგხ „კავკასიონის“ რეკონსტრუქცია N91-N94 ანძებს შორის მონაკვეთზე (1,251 კმ);
      მისამართი: 
· მესტიის მუნიციპალიტეტი, სოფელი იდლიანი.
       საქართველოს გადამცემი ქსელის განვითარების 2024-2034 და 2025-2035  წწ ათწლიანი გეგმებით გათვალისწინებულია  პროექტი დასახელებით „სვანეთი“, რომელიც მოცემულ რეგიონში ითვალისწინებს მცირე და საშუალო სიმძლავრის ჰიდროელექტროსადგურების მშენებლობას შესაბამისი გადამცემი ქსელის ინფრასტრუქტურის მოწყობით. მათ შორის, აღნიშნული პროექტით სვანეთის რეგიონში გათვალისწინებულია 500/110/35 კვ ძაბვის, 267 მგვა სიმძლავრის „იდლიანის“ ქვესადგურის მშენებლობა, რომელშიც უნდა მოხდეს არსებული 500 კვ ეგხ „კავკასიონის“ შეჭრა. „იდლიანის“ ქვესადგურში 500 კვ ეგხ „კავკასიონის“ შეჭრისათვის (ქვესადგურში შესვლა-გამოსვლისათვის) საჭირო ხდება გადამცემი ხაზის N91-N94 ანძებს შორის მონაკვეთის რეკონსტრუქცია, კერძოდ:
· ადგილზე რჩება У2К ტიპის N91 საყრდენი (X 266580,97; Y 4757476,81);
· დემონტირდება არსებული У2К ტიპის N92 საყრდენი (X 266792,75; Y 4757522,59);
· დემონტირდება არსებული N93 საყრდენი (X 266994,32; Y 4757483,83);
· დემონტირდება და მობრუნდება არსებული N94 У2К ტიპის  (X 267566,76; Y 4757430,65);
· [bookmark: _Hlk166671860]დამონტაჟდება ახალ ლოკაციაზე დემონტირებული, У2К ტიპის N92 საყრდენი (X 266790,41; Y 4757549,21)2;
· [bookmark: _Hlk225258534]დამონტაჟდება ახალ ლოკაციაზე У2С2У  ტიპის ახალი N93 საყრდენი (X 266965,80; Y 4757714,76);
· დამონტაჟდება ახალ ლოკაციაზე У2С2У ტიპის ახალი N93ა საყრდენი (X 267097,294; Y 4757686,933);

       ყველა ზემოაღნიშნული   У2К  და У2С2У ტიპის საყრდენები წარმოადგენს  საანკერო-კუთხურ საყრდენებს. საყრდენების ფუნდამენტებად გამოყენებული იქნება Ф3А5М და Ф5А5М ტიპის რკინაბეტონის საძირკვლები, რომელთა დაფუძნება მოხდება  3,1 მეტრ სიღრმეზე. ახალდამონტაჟებულ საყრდენებზე და ქვესადგურის 500 კვ პორტალზე მოხდება ეგხ-დან დემონტირებული და ახალი АС300/67 ტიპის სადენების მონტაჟი. ეგხ „კავკასიონის“ „იდლიანის“ ქვესადგურში შესვლისათვის, ქვესადგურ „ჯვარი-500“-ის მხრიდან გათვალისწინებულია დამონტაჟდეს მეხდამცავი გვარლი OPGW, ITU-T G652D ტიპის 24 ძარღვიანი ოპტიკურ-ბოჭკოვანი ჩანართით. 

       2026 წელს შესრულდება მხოლოდ ახალ ლოკაციებზე У2С2У  ტიპის  N93 საყრდენის (X 266965,80; Y 4757714,76) და У2С2У ტიპის N93ა საყრდენი (X 267097,294; Y 4757686,933) მონტაჟი;
      სამშენებლო-სამონტაჟო სამუშაოები შესრულდება სს გეს „საქრუსენერგოს“ პერსონალის მიერ.
       სამუშაოთა დაწყების სავარაუდო თარიღი 2026 წლის 20 აპრილი (სამუშაოები შესაძლებელია გაგრძელდეს წლის ბოლომდე, საქრუსენერგოს შესაძლებლობის ფარგლებში  სხვა სამუშაოებთან ერთად).



        ზედამხედველობა 500 კვ  ეგხ „კავკასიონის“  N91-N94 საყრდენებს შორის მონაკვეთზე რეკონსტრუქციის სამუშაოების წარმოებისას:

·  არ მოიცავს საინჟინრო გადაწყვეტილებების დეტალურ შესწავლას და ინსპექტირება/ექსპერტიზას. ასევე არ მოიცავს სამუშაოთა მოცულობებისა და ხარჯთაღრიცხვის საბაზრო მონაცემებთან შედარებით ფასწარმოქმნის ადეკვატურობის დადგენას. თუმცა, საინჟინრო გადაწყვეტილებებში, ან ნახაზებში ძირეული შეცდომის დაფიქსირების შემთხვევაში უნდა მოხდეს შემსყიდველის ინფორმირება შემდგომი მისი გამოსწორების მიზნით;
· მოიცავს ტექნიკურ ზედამხედველობას ტექნიკური დავალებით განსაზღვრული У2С2У  ტიპის  N93 და N94 საყრდენების სამშენებლო-სამონტაჟო სამუშაოებზე მთელი სამუშაოების პროცესის განმავლობაში. აუცილებლობას წარმოადგენს ყოველდღიური დასწრება და სამუშაოების მიმდინარეობის ასახვა შესრულებული სამუშაოების მოცულობების შესაბამისად. აუცილებლობას წარმოადგენს ყველა ფარული სამუშაოებზე დასწრება და დაოქმება, სადაც აისახება შესრულებული სამუშაოების ტიპი, თარიღი, დრო, გარემო პირობები, შემსრულებლები, სამუშაოთა მოცულობები, შესაბამისი ფოტო და ვიდეო მასალის წარმოდგენით; 
· მოიცავს შესრულებული სამუშაოების პროექტთან შესაბამისობის დადგენას და საპროექტო დოკუმენტაციით განსაზღვრული სამუშაოს  ხარისხის კონტროლს; 
· მოიცავს (საჭიროების შემთხვევაში) სამუშაოთა წარმოების პროცესში საინჟინრო გადაწყვეტილებების განხილვისას სს გეს „საქრუსენერგოს“ კონსულტირებას, საპროექტო დოკუმენტაციაში საჭირო ცვლილებების ინსპექტირებას და დადასტურებას; 
· მოიცავს შესრულებული სამუშაოების მოცულობების შემოწმებას, დადასტურებას და შესაბამისი ოქმების წარმოდგენას სსიპ „ტექნიკური და სამშენებლო ზედამხედველობის სააგენტოში“ წარსადგენად; 
· მოიცავს სამუშაოთა წარმოების პროცესში, შესრულებულ სამუშაოებში შეუსაბამობისა და დეფექტების გამოვლენას, გამოვლენილი დეფექტების შეფასებას და მათი გამოსწორების მონიტორინგს; 
· მოიცავს პროექტის განხორციელებასთან დაკავშირებული ოფიციალური წერილობითი კომუნიკაციის წარმოებას სს გეს „სააქრუსენერგოსთან“. მიმწოდებლის მიერ ყველა ანგარიში უნდა იყოს წარმოდგენილი ქართულ ენაზე;

      500 კვ ეგხ „კავკასიონის“ N91-N94 საყრდენებს შორის მონაკვეთზე სარეკონსტრუქციო (სამშენებლო-სამონტაჟო) სამუშაოების ზედამხედველობა-ინსპექტირებზე წინამდებარე ფასთა გამოკითხვის კონკურსში გამარჯვებული A ტიპის ინსპექტირების ორგანო ვალდებულია ზედამხედველობა-ინსპექტირება განახორციელოს საკონკურსო განაცხადზე თანდართული 500 კვ ეგხ „კავკასიონის“ N91-N94 საყრდენებს შორის რეკონსტრუქციის პროექტის შესაბამისად.



ტექნიკური დავალება

500 კვ ეგხ „კავკასიონის“  N25/1-საყრდენიდან N91 საყრდენემდე ოპტიკურ-ბოჭკოვანი
 გვარლის დაკიდების ტექნიკურ ზედამხედველობაზე

      საქართველოს გადამცემი ქსელის განვითარების 2024-2034 წლების ათწლიანი გეგმით, პროექტის დასახელებით „სვანეთი“ საქრუსენერგოს განსახორციელებელ პროექტთა შორისაა 500 კვ ეგხ „კავკასიონის“ შეჭრა „იდლიანის“ ქვესადგურში, რომელიც ითვალისწინებს ეგხ-ს N91-N94 ანძებს შორის მონაკვეთის რეკონსტრუქციას და ოპტიკურ-ბოჭკოვანი მეხამრიდი გვარლის მონტაჟს ეგხ „კავკასიონის“ N26 ანძიდან „იდლიანის“ ქვესადგურამდე - 36 კმ, რომლითაც განხორციელდება ოპტიკურ-ბოჭკოვანი კავშირი ქ/ს „ჯვარი-500“-დან „იდლიანის“ ქვესადგურამდე (ოპტიკურ-ბოჭკოვანი მეხამრიდი გვარლი ეგხ „კავკასიონის“ N26 ანძამდე დამონტაჟებული იქნა ეგხ „კავკასიონის“ „ჯვარი-500“ ქვესადგურში შეჭრის პროექტის ფარგლებში).
    ოპტიკურ-ბოჭკოვანი მეხამრიდი გვარლის დამონტჟებისათვის ეგხ „კავკასიონის“ N26 ანძიდან „იდლიანის“ ქვესადგურამდე საჭიროა ეგხ „კავკასიონის" „ბ“ ფაზაზე არსებული მეხამრიდი გვარლის დემონტაჟი და მის ნაცვლად ოპტიკურ-ბოჭკოვანი მეხამრიდი გვარლის მონტაჟი.
     ოპტიკურ-ბოჭკოვანი მეხამრიდი გვარლის დასამონტაჟებლად სხვა სამუშაოებთან ერთად, რომელიც დაკავშირებულია ოპტიკურ-ბოჭკოვანი მეხამრიდი გვარლით გადაკვეთებთან 110 კვ ძაბვის ელექტროგადამცემ ხაზთან (27 გადაკვეთა) და ჯვარი-მესტიის საავტომობილო გზასთან (13 გადაკვეთა), ოპტიკურ-ბოჭკოვანმა მეხამრიდმა გვარლმა ენგურჰესის წყალსაცავი ეგხ „კავკასიონი“ N26 ანძიდან „იდლიანის“ ქვესადგურამდე უნდა გადაკვეთოს 20 მალში. 
     ქვემოთ მოყვანილია ენგურჰესის წყალსაცავთან  ეგხ „კავკასიონის“ გადაკვეთის მალები და მათი სიგრძეები:  
1. N 52-N 53 – 519 მ;
2. N 55-N 56 – 1038 მ;
3. N 56-N 57 – 1190 მ;
4. N 57-N 58 – 804 მ;
5. N 60-N 61 – 1582 მ;
6. N 61-N 62 – 867 მ;
7. N 62-N 63 – 1335 მ;
8. N 64-N 65 - 1372 მ; 
9. N 65-N 66 – 841 მ;
10. N 67-N 68 – 557 მ;
11. N 72-N 73 – 943 მ;
12. N 73-N 74 – 684 მ;
13. N 74-N 75 – 715 მ;
14. N 75- N 76 – 731 მ;
15. N 77-N 78 – 1231 მ;
16. N 78-N 79 – 1349 მ;
17. N 79-N 80 – 629 მ;
18. N 85-N 86 – 1083 მ;
19. N 92-N 93 – 240 მ;
20. N 93 – „იდლიანის“ ქვესადგურის პორტალი - 141 მ.
      ეგხ „კავკასიონის“  ზემოაღნიშნული მალებიდან N52-N53, N55-N56 და N79-N80 მალში მეხამრიდი გვარლი არსებობს და მათი გამოყენებით შესაძლებელი იქნება ლიდერტროსის გატანა. სხვა დანარჩენ მალში მეხამრიდი გვარლი არ არის დამონტაჟებული და ლიდერტროსის გატანა წყალსაცავის თავზე უნდა მოხდეს  გადამცემი ხაზის „ბ“ ფაზის სადენების გამოყენებით, მათზე სამონტაჟო ურიკით პერსონალის გადაადგილებით. სადენებზე სამონტაჟო ურიკის გადაადგილება უნდა მოხდეს წყალსაცავიდან კატერის საშუალებით.
      წინასწარი შეტანხმებით  ოპტიკურ-ბოჭკოვანი მეხამრიდი გვარლის დამონტჟებისათვის ეგხ „კავკასიონი“ მიმდინარე წელს შეკეთებაში უნდა ჩადგეს ოთხი თვის განმავლობაში. სამონტაჟო სამუშაოთა სრულად დამთავრებისათვის ეგხ „კავკასიონის“ შეკეთებაში ჩაყენება საჭირო იქნება მომდევნო წელსაც დროის იგივე პერიოდით. 
       განსახორციელებელი პროექტის სირთულიდან გამომდინარე (სამუშაოთა განხორციელებისათვის საჭირო დრო და რთული რელიეფური პირობები) ოპტიკურ-ბოჭკოვანი მეხამრიდი გვარლის სამონტაჟო სამუშაოებს განახორციელებს საქრუსენერგო საკუთარი ადამიანური და მატერიალური რესურსების გამოყენებით.

        სამუშაოთა დაწყების სავარაუდო თარიღი 2026 წლის 15 ივნისი - 01 ივლისი (სამუშაოები შესაძლებელია გაგრძელდეს მომდევნო წელს საქრუსენერგოს შესაძლებლობის ფარგლებში  სხვა სამუშაოებთან ერთად).

        ზედამხედველობა 500 კვ  ეგხ „კავკასიონის“  N25/1-საყრდენიდან N91 საყრდენემდე ოპტიკურ-ბოჭკოვანი გვარლის სამუშაოების წარმოებისას:

· არ მოიცავს საინჟინრო გადაწყვეტილებების დეტალურ შესწავლას და ინსპექტირება/ექსპერტიზას. ასევე არ მოიცავს სამუშაოთა მოცულობებისა და ხარჯთაღრიცხვის საბაზრო მონაცემებთან შედარებით ფასწარმოქმნის ადეკვატურობის დადგენას. თუმცა, საინჟინრო გადაწყვეტილებებში, ან ნახაზებში ძირეული შეცდომის დაფიქსირების შემთხვევაში უნდა მოხდეს შემსყიდველის ინფორმირება შემდგომი მისი გამოსწორების მიზნით;
· მოიცავს ტექნიკურ ზედამხედველობას ტექნიკური დავალებით განსაზღვრული 500 კვ  ეგხ „კავკასიონის“ N25/1-საყრდენიდან N91 საყრდენემდე ოპტიკურ-ბოჭკოვანი გვარლის დაკიდების (და არსებული მეხამრიდი გვარლის სადემონტაჟო) სამუშაოებზე მთელი სამუშაოების პროცესის განმავლობაში. აუცილებლობას წარმოადგენს ყოველდღიური დასწრება და სამუშაოების მიმდინარეობის ასახვა შესრულებული სამუშაოების მოცულობების შესაბამისად. აუცილებლობას წარმოადგენს ყველა ფარული სამუშაოებზე დასწრება და დაოქმება, სადაც აისახება შესრულებული სამუშაოების ტიპი, თარიღი, დრო, გარემო პირობები, შემსრულებლები, სამუშაოთა მოცულობები, შესაბამისი ფოტო და ვიდეო მასალის წარმოდგენით; 
· მოიცავს შესრულებული სამუშაოების პროექტთან შესაბამისობის დადგენას და საპროექტო დოკუმენტაციით განსაზღვრული სამუშაოს  ხარისხის კონტროლს; 
· მოიცავს (საჭიროების შემთხვევაში) სამუშაოთა წარმოების პროცესში საინჟინრო გადაწყვეტილებების განხილვისას სს გეს „საქრუსენერგოს“ კონსულტირებას, საპროექტო დოკუმენტაციაში საჭირო ცვლილებების ინსპექტირებას და დადასტურებას; 
· მოიცავს შესრულებული სამუშაოების მოცულობების შემოწმებას, დადასტურებას და შესაბამისი ოქმების წარმოდგენას სსიპ „ტექნიკური და სამშენებლო ზედამხედველობის სააგენტოში“ წარსადგენად; 
· მოიცავს სამუშაოთა წარმოების პროცესში, შესრულებულ სამუშაოებში შეუსაბამობისა და დეფექტების გამოვლენას, გამოვლენილი დეფექტების შეფასებას და მათი გამოსწორების მონიტორინგს; 
· მოიცავს პროექტის განხორციელებასთან დაკავშირებული ოფიციალური წერილობითი კომუნიკაციის წარმოებას სს გეს „სააქრუსენერგოსთან“. მიმწოდებლის მიერ ყველა ანგარიში უნდა იყოს წარმოდგენილი ქართულ ენაზე;

       500 კვ  ეგხ „კავკასიონის“  N25/1-საყრდენიდან N91 საყრდენემდე ოპტიკურ-ბოჭკოვანი გვარლის დაკიდების სამუშაოების ზედამხედველობა-ინსპექტირებზე წინამდებარე ფასთა გამოკითხვის კონკურსში გამარჯვებული A ტიპის ინსპექტირების ორგანო ვალდებულია ზედამხედველობა-ინსპექტირება განახორციელოს საკონკურსო განაცხადზე თანდართული 500 კვ  ეგხ „კავკასიონის“  N25/1-საყრდენიდან N91 საყრდენემდე ოპტიკურ-ბოჭკოვანი გვარლის დაკიდების პროექტის შესაბამისად.

პრეტენდენტი ხელმოწერით ადასტურებს რომ გაეცნო ტექნიკურ დავალებას და მომსახურების გაწევა განხორციელდება ტექნიკური დავალების შესაბამისად.

ფორმა N4

ინფორმაცია ფასებისა, გადახდის პირობებისა და მიწოდების ვადების შესახებ

შემოთავაზებული ფასი უნდა მოიცავდეს მიმწოდებლის მიერ გასაწევ ყველა ხარჯს მათ შორის დღგ-ს.

სამუშაოების ვადის ან/და ღირებულების გაზრდის შემთხვევაში, მიმწოდებელთან ანაზღაურების გაანგარიშება მოხდება ხელშეკრულებით გათვალისწინებული პროცენტული ოდენობის შესაბამისად. 



პრეტენდენტი ხელმოწერით ადასტურებს, რომ გაეცნო ანაზღაურების პირობებს და ეთანხმება მას.

